
Si Daniel kag ang iya tatlo ka abyan naga-istar
sa Israel. Isa ka adlaw ang hari nag-abot sa ila
duta kag ginkuha ang tanan nga maalam nga mga
pamatan-on nga lalaki sa ila pungsod. Ang hari
may yara sang dako kag malaba nga ngalan -
Nebucadnezar - kag siya naga-istar sa malayo
nga pungsod nga ginatawag Babilonia.




Ang mga lalaki nga pamatan-on ginatratar sang
maayo sa Babilonia. Ang hari nagpili sang pinaka
maalam kag pinaka maayo hga mga pamatan-on nga
lalaki halin sa iban hga pungsod sa kalibutan. Siya
nagplano nga hanason sila sa lingguwahe sang
Babilonia para sila mangin alagad kag makabulig sa
lya sa pagpatib-ong sang ginharian.




Manamit pati ang mga pagkaon. Ang mga
pamatan-on nga lalaki nagakaon kon ano ang ginakaon
sang hari. Pero si Daniel kag ang iya mga abyan indi
luyag magkaon sang pagkaon kay ini gina-ampo sa
mga diyos-diyos. Si Daniel nagpromisa nga indi siya
maghimo sang bisan ano nga butang batok sa iya
Diyos.




Si Daniel nagpangabay sa tawo nga nagadumala sa ila
nga pagtuon nga indi lang siya magkaon sang pagkaon
sang hari. Kon mabal-an ini sang hari, maakig gid
siya. Pero ang Ginoo naghimo kay Daniel nga
paborito sini nga tfawo.




Siya hagpasugot nga tagaan si Daniel kag ang iya
mga abyan sang pagtilaw. Sa pulo ka adlaw sila
magakaon lang sang utan kag mag-inom sang tubig
lang. Sang natapos ang pulo ka adlaw si Daniel kag
ang iya mga abyan mas maayo pa ang lawas lantawon
kumpara sa iban nga mga pamatan-on nga lalaki nga
nagakaon sang pagkaon sang hari. Gani gintugutan
sila nga magpadayon sang utan kag tubig.




Ining mga pamatan-on nga lalaki nagadayaw sa Ginoo.
Kag ang Ginoo hagatahod sa ila. Ang Ginoo naghatag
sa ila sang kaalam kag kasagad sa tanan nga butang

nga ila natun-an, kag si Daniel may yara sang kaalam
sa pagsaysay sang mga palanan-awon kag mga damgo.




Pagkatapos sang tatlo ka tuig sang
pagtu-on sa Babilonia, tanan nga
mga pamatan-on ginhalad sa Hari
nga si Nebucadnezar. Iya ginpili si
= Daniel kag ang iya tatlo ka mga

® abyan nga pinakamaayo sa ila tanan.
Sa pagkamatuod, natukiban sang
Hari nga si Daniel may yara sang
kaalam masobra sa tanan nga mga
malaman nga
mga lalaki sa iya
ginharian.




Isa ka gab-i, ang hari may yara sang malain nga
damgo. Iya ginpatawag ang iya mga madyekiro,
babaylan, sorhano kag mga manugpakot nga magkadto
kag magtindog sa iya atubang. Ang hari nagsiling,
"Nagdamgo ako, kag ang akon
espiritu nagakabalaka
sa paghibalo sang
sini damgo."




Ang mga maalam nhga mga tawo nagsabat, "O Hari,
kabay pa nga magkabuhi ka sing malawig! Thambal sa
imo mga alagad ang imo damgo, kag amon ihambal sa
imo ang buot silingon.”




Ang hari nagsabat, "Indil Kamo ang magahambal sa
akon kon ako ang akon damgo kag ano ang buot
silingon. Kon indi hinyo mapakot, ipahiwa-hiwa ko
kamo kag ipasunog ang inyo balay! Pero
kon mahambal ninyo ang akon damgo
kag ang buot silingon,” ang hari
nagpadayon, "makabaton kamo
sang regalo kag padya kag dako
nga kadungganan.”
Syempre, wala
sa ila ang
nakahambal
sa hari kon ano
ang iya damgo.




Ang maalam nga mga tawo sang hari nagsiling sa hari,
"Wala sang tawo sa kalibutan nga makahimo sang imo
ginapangayo. Ang mga diyos lang gid ang makahimo
sina, kag wala sila hagapuyo sa kalibutan." Pwerte
gid ang kaakig sang hari. "Patyon ang tanan nga

maalamon nga

tawo sa Babilonial”
A iya ginmado.

-

i




Sang ang mga soldado nagpalapit para ky
Daniel, siya nagsiling kay Arioc, ang
kapitan sang hari, "Nga a ginapapatay
sang hari ang mga maalamon?"”
Dayon ginsugid ni Arioc kay
Daniel ang tanan nga natabo.
Si Daniel naglakat sa pakigkita
sa hari. Nagpangabay siya nga
hatagan sang ti-on agod
masaysay hiya ang buot
silingon sang
lya damgo.




Nagpauli dayon si Daniel sa iya
puluy-an, kag ginsugid ang tanan sa
iya mga abyan nga sila Shadrac,
Meshac kag Abednego. Si Daniel
wala nakahibalo kon ano ang damgo
ukon ano ang kahulugan sini, pero
iya nahibaluan may isa ka Tawo nga
nakahibalo sang tanan. Inang
Tawo amo ang Diyos.

Gani si Daniel
kag ang iya
mga abyan
nangamuyo.




Ginpakita sang Ginoo kay Daniel ang damgo kag ang
kahulugan sini. Gindayaw ni Daniel ang Diyos sang
kalangitan, nga nagasiling, "Bulahan ang ngalan sang

Diyos sa wala sing katapusan, kay ang kaalam kag
gahom Tya."




Si Daniel nagdali-dali balik sa hari kag nagsiling sa
iya, “May Diyos nga yara sa langit nga nhagpahayag
sang mga tinago nga kamatuoran.” Iya ginhambal sa
hari kon ano ang iya gindamgo kag ano ang kahulugan.




Sang nabatian sang Hari nga si Nebucadnezar ang
damgo kag ang kahulugan sini, nagluhod siya sa
atubangan ni Daniel kag nagsiling, "Matuod ang imo
Diyos amo ang Diyos sang mga diyos,
kag Ginoo sang mga hari, kag
manugpahayag sang kamatuoran,
kag Siya lang gid ang
makapahayag
sa sining
kamatuoran!”




Dayon ang hari naghimo kay Daniel hga dako nga
tawo, kag ginhatagan siya sang madamo kag dalagko
nga mga regalo. Iya siya ginhimo nga

manugdumala sang bilog nga
probinsya sang Babilonia, kag
pangulo sang tanan nga
maalamon didto.




Si Daniel nga Bihag

Isa ka estorya halin sa Pulong sang Dios,
Ang Biblig,

makita sa

Daniel 1-2

"Ang pagpahayag sang imo mga pulong
nagahatag sang kasanag.” Salmo 119:130




Ang Katapusan




Ang ini nga estorya sa Biblia nagasugid parte sa aton matahom
nga Dios nga nagtuga sa aton kag gusto niya nga makilala mo siya.

Nahibaluan sang Dios nga nakahimo kita sang malain nga mga bagay
nga ginatawag niya nga sala. Ang bayad sa sala amo ang kamatayon,
pero palangga gid ikaw sang Dios gani ginpadala niya ang iya
bugtong nga Anak nga si Jesus agod mapatay sa krus. Ginsilutan
siya para bayaran ang imo sala. Dayon nabuhi siya liwat kag
nagbalik sa langit. Kon nagatuo ka kay Jesus kag ginapangabay mo
siya nga patawaron ka sa imo sala, himuon niya inal Magasulod siya
kag magapuyo sa imo subong, kag magakabuhi ka kaupod niya sa
wala sing katapusan.

Kon nagapati ka sa sini nga kamatuoran, ihambal ini sa Dios:
Mahal nga Jesus, nagatuo ako nga Dios ikaw, kag nangin tawo agod
mapatay para sa akon mga sala, kag subong buhi ikaw. Magsulod ka
sa akon kabuhi kag patawara ang akon mga sala, agod may bag-o na

ako nga kabuhi, kag sa pila ka adlaw magaupod ako sa imo sa wala
sing katapusan.

Basaha ang Biblia kag estoryaha ang Dios adlaw-adlaw! Juan 3:16



	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22

